
H Y R J E

Kuadri ligjor për sinjalizimin dhe mbrojtjen e sinjalizuesve përbën risi të rëndësishme si nga pikëpamja kulturore
por gjithashtu edhe e legjislacionit, për vendin tonë. Megjithatë, zbatimi i këtij ligji në praktikë evidenton
pothuajse një impakt të munguar, pasi numri i sinjalizimeve për korrupsion në vendin e punës, mbetet tepër i ulët
dhe ato pak raste të sinjalizuara nuk kanë sjellë dënime penale ndaj personave të dyshuar, pasi i janë referuar nga
mekanizmat përgjegjës organeve kompetente të drejtësisë. 

Në kuadër të luftës kundër korrupsionit, njohja me këtë legjislacion mbetet ende sfidë për punonjësit e
administratës publike, por gjithashtu edhe për punonjësit e sektorit privat. Ligji nr.60/2016 “Për sinjalizimin dhe
mbrojtjen e sinjalizuesve” ka hyrë në fuqi më datë 23 qershor 2016, ndërkohë që efektet juridike të tij kanë filluar
nga data 1 tetor 2016 për administratën shtetërore dhe nga data 1 korrik 2017 për subjektet private. Ky ligj
përcakton rregullat për sinjalizimin e një veprimi apo praktike të dyshuar korrupsioni nga sinjalizuesit në sektorin
publik dhe privat, mekanizmat e mbrojtjes së sinjalizuesve dhe detyrimet që rrjedhin për autoritetet publike dhe
subjektet private në lidhje me sinjalizimin.

Nëpërmjet këtij Manuali Praktik, synohet të jepet një panoramë gjithpëfshirëse e kuadrit ligjor mbi sinjalizimin,
hetimin administrativ të korrupsionit, dhe të drejtave dhe detyrimeve që burojnë për subjektet e ligjit dhe
sinjalizuesit potencialë. Qëllimi thelbësor është rritja e ndërgjegjësimit të punonjësve të administratës publike për
sinjalizimin/raportimin e korrupsionit dhe praktikave korruptive. Kjo në kuadër të gjithpërfshirjes në luftën kundër
korrupsionit, promovimit të praktikave më të mira të sinjalizimit dhe tendencës për forcimin e shtetit të së drejtës
për një shoqëri demokratike të pa kërcënuar nga aktet shoqërisht të rrezikshme dhe të dënueshme sipas ligjit. 

TERMINOLOGJI   KYÇE

Ligji Nr. 60/2016 - “Për sinjalizimin dhe mbrojtjen e sinjalizuesve”
Organizata - ështe autoriteti publik ose privat
ILDKPKI - është Inspektorati i Lartë i Deklarimit dhe Kontrollit të Pasurive dhe Konfliktit të
Interesave
KEDNJ - Konventa Evropiane e te Drejtave te Njeriut
GJEDNJ - Gjykata Evropiane e të Drejtave të Njeriut



Direktiva e Bashkimit Europian “Për
mbrojtjen e Sinjalizuesve” (2019)
Ligji Nr. 60/2016 “Për Sinjalizimin dhe
Mbrojtjen e Sinjalizuesve” i përditësuar
Vendim i Këshillit të Ministrave, nr.
816 date 16.11.2016 “Për strukturën,
kriteret e përzgjedhjes dhe marrdhëniet
e punës së punonjësve të njësisë
përgjegjëse në autoritetet publike në
zbatim të ligjit nr. 60/2016 “për
sinjalizmin dhe mbrojtjen e
sinjalizuesve”
Udhëzim i ILDKPKI “Për Strukturën,
Kriterët e Përzgjedhjes dhe Trainimin e
Punonjësve të Njësisë Përgjëgjëse në
Subjektet Private në Zbatim të Ligjit
Nr. 60/2016 “Për Sinjalizimin dhe
Mbrojtjen e Sinjalizuesve”
Rregullore E ILDKPKI –së Për
Hetimin Administrativ të Kërkesës së
Sinjalizuesit për Mbrojtjen nga
Hakmarrja
Rregullore e Brendshme e ILDKPKI-
së Për Hetimin Administrativ të
Sinjalizimit dhe Mbrojtjen e
Konfidencialitetit
Udhëzim i Komisionerit për të Drejtën
e Informimit dhe Mbrojtjen e të
Dhënave Personale “Për Kushtet,
Kriteret e Përpunimit dhe Kohën e
Mbajtjes së të Dhënave Personale në
Zbatim të Ligjit Nr.60/2016”

Disa burime të së drejtës për sinjalizimin dhe
mbrojtjen e sinjalizimit gjenden si më poshtë:

Kuadri legjislativ kombëtar dhe ndërkombëtar
mbi sinjalizimin dhe mbrojtjen e sinjalizuesve

Në suazën e luftës kundër korrupsionit dhe
akteve të ngjashme që kanë efekt mbi parimet
themelore të ekzistencës së shtetit të së drejtës,
është miratuar në vitin 2016 paketa ligjore për
sinjalizimin dhe mbrojtjen e sinjalizuesve.
Duhet thënë se nga monitorimi i realizuar nga
Komiteti Shqiptar i Helsinkit, si një organizëm
i pavarur kombëtar, Ligji Nr. 60/2016 “Për
Sinjalizimin dhe Mbrojtjen e Sinjalizuesve”,
është përballur me sfida dhe vështirësi në
zbatueshmëri nga ana e funksionarëve
përgjegjës. Fillimisht, hyrja në fuqi e ligjit është
shoqëruar me vonesa në miratimin e akteve të
parashikuara nënligjore. Mirëpo, paketa ligjore
sa ka ardhur duke u fortifikuar vit pas viti, me
qëllim që t‘i përshtatet më së miri mësimeve të
nxjerra nga praktika si dhe përafrimit të
legjislacionit me acquis communautaire. 

Për t'u mbajtur në konsideratë: Këto
referenca ligjore është e këshillueshme të
konsultohen jo vetëm nga profesionistët e

ligjit, por edhe nga subjekte të tjera ndaj të
cilëve ushtron efektet ligji nr. 60/2016.

(shih pikën 13 të nenit 3 të ligjit)

S I N J A L I Z U E S I

I L D K P K I
 ( I n s p e k t o r a t i  i  L a r t ë  i  D e k l a r i m i t  d h e
K o n t r o l l i t  t ë  P a s u r i v e  d h e  K o n f l i k t i t  t ë

I n t e r e s a v e . )

O R G A N I Z A T A
( A U T O R I T E T I  P U B L I K  O S E

P R I V A T )

S I N J A L I Z I M I ,  A K T O R Ë T  K Y Ç  D H E  P R O C E D U R A T  Q Ë  N D I Q E N  S I P A S  L I G J I T
N R .  6 0 / 2 0 1 6  “ P Ë R  S I N J A L I Z I M I N  D H E  M B R O J T J E N  E  S I N J A L I Z U E S V E ”

S U B J E K T E  T Ë  D R E J T P Ë R D R E J T A  T Ë  K Ë T I J  L I G J I ,  J A N Ë :

I  S I N J A L I Z U A R I   

N J Ë S I A  P Ë R G J E G J Ë S E



Në kuptim të ligjit nr. 60/2016, termi
sinjalizues, nënkupton çdo person, i cili vihet
në dijeni për veprime ose praktika të
dyshuara të korrupsionit, gjatë punës ose në
lidhje me veprimtarinë e tij të punës pranë
organizatës.

Në kuptim të ligjit nr. 60/2016, termi
sinjalizim, nënkupton raportimin e
informacionit nga ana e sinjalizuesit te njësia
përgjegjëse ose ILDKPKI-ja për veprime
apo praktika të dyshuara korrupsioni, të
kryera në vendin e tij të punës në autoritetin
publik apo subjektin privat.

Në kuptim të ligjit nr. 60/2016, termi
korrupsion, nënkupton çdo veprim ose
mosveprim i kundërligjshëm, sipas
legjislacionit penal në fuqi, në lidhje me çdo
formë të korrupsionit aktiv, korrupsionit
pasiv, përfshirë edhe korrupsionin aktiv
dhe/ose pasiv në zgjedhje shpërdorimit të
detyrës ose kompetencave, ushtrimit të
ndikimeve të paligjshme në kryerjen e
detyrave ose marrjen e vendimeve,
shpërdorimit të të ardhurave të Buxhetit të
Shtetit, përfitimit të paligjshëm të interesave,
si dhe çdo akt tjetër i ngjashëm me to.

Në kuptim të ligjit nr. 60/2016, termi veprim
ose praktikë e dyshuar korrupsioni,
nënkupton një veprim ose mosveprim, fakte
ose rrethana të kryera në një organizatë, për
të cilat sinjalizuesi dyshon në mirëbesim, se
mund të përbëjë korrupsion.

Në kuptim të ligjit nr. 60/2016, termi
sinjalizim i brendshëm, nënkupton
raportimin e kryer nga sinjalizuesi brenda
njësisë përgjegjëse të organizatës.

Në kuptim të ligjit nr. 60/2016, termi
sinjalizim i jashtëm, nënkupton raportimi i
kryer nga sinjalizuesi pranë ILDKPKI-së.



Parimi i mirëbesimit  ➽ Sinjalizuesi
konsiderohet se ka vepruar në mirëbesim,  
nëse ka shkaqe të arsyeshme për të besuar se
është duke sinjalizuar një veprim ose
praktikë të dyshuar korrupsioni si dhe kur:
a) nuk e dinte ose nuk kishte mundësi
objektive për të ditur se informacioni i
sinjalizuar nuk ishte i vërtetë ose i saktë edhe
nëse më vonë rezulton se ka gabuar në lidhje
me vërtetësinë ose saktësinë e tij, ose
vërtetohet nga organet kompetente se nuk
është kryer një vepër penale e korrupsionit;
b) sinjalizimi nuk kryhet në mënyrë abuzive,
shpifëse ose sinjalizuesi nuk mashtron mbi
informacionin e sinjalizuar.

Sinjalizuesi prezumohet të jetë në mirëbesim,
derisa nuk provohet e kundërta nga njësia
përgjegjëse ose ILDKPKI-ja, sipas rastit.

P A R I M E T  Q Ë  K A R A K T E R I Z O J N Ë  S I N J A L I Z I M I N  D H E  P R O C E D U R Ë N
A D M I N I S T R A T I V E  H E T I M O R E

Parimi i konfidencialitetit ➽ Gjatë
procedurës së hetimit administrativ të
sinjalizimit të brendshëm ose të jashtëm,
identiteti i sinjalizuesit u bëhet i ditur
personave të tretë vetëm me pëlqimin e tij
me shkrim. Shkelja e konfidencialitetit,
përveç sanksioneve penale sipas nenit 122 i
Kodit Penal “Përhapja e sekreteve
Vetjake”, sipas ligjit nr.60/2016, i aplikohet
gjobë në intervalin nga 150 000 deri në 300
000 lekë.
 
Parimi i Sinjalizimit anonim ➽ Sinjalizimi
mbetet anonim nëse janë arsyetuar shkaqet
e anonimatit dhe të dhënat e sinjalizuara.

Parimi i Sinjalizimit vullnetar ➽ Ligji nuk
parashikon drejtpërdrejt masa ndëshkuese për
personat që nuk raportojnë një akt korruptiv për
të cilin bien në dijeni. Megjithatë, detyrimi për të
raportuar buron nga Neni 300 i Kodit Penal
“Moskallëzimi i krimit” sipas të cilit :
“Moskallëzimi në organet e ndjekjes penale, në
gjykatë, në organet e rendit publik, të pushtetit
ose të administratës, i një krimi që është duke u
kryer apo që është kryer, dënohet me gjobë ose me
burgim gjer në tre vjet”.

Parimi i integritetit dhe paanshmërisë ➽ Mbi
bazën e këtij parimi, strukturat e hetimit
administrativ detyrohen të veprojnë: a) me
ndershmëri, paanshmëri dhe efikasitet, duke pasur
parasysh interesat legjitimë të sinjalizuesit; b) të
veprojë në mënyrë të pavarur nga pikëpamja
politike dhe çdo influencë tjetër e padrejtë që
mund të pengojë realizimin e detyrave, sipas ligjit;
c) të shmangë çdo konflikt interesi të mundshëm
dhe të deklarojë menjëherë tek organizata ose
ILDKPKI-ja konfliktin e interesit përpara fillimit
të hetimit administrativ të një sinjalizimi.

Parimi i mbrojtjes efektive të të drejtave të
sinjalizuesve ➽ Neni 17 i Ligjit garanton për
sinjalizuesit të drejtën e: konfidencialiteit gjatë
procesit të sinjalizimit, ruajtjen e konfidencialitetit
të burimit të informacionit si dhe mbrojtjen nga
hakmarrja. 

Parimi i hetimit administrativ të shpejtë dhe të
besueshëm ➽Procedura e hetimit administrativ të
sinjali-zimit përfundon sa më shpejt të jetë e
mundur, por, në çdo rast, jo më vonë se 60 ditë
nga data e fillimit të hetimit, përveçse kur nga
rrethanat kërkohet një afat më i gjatë.



Business Conference

S I N J A L I Z I M I  P U B L I K

a) njësia përgjegjëse nuk fillon hetimin administrativ ose
përfundon hetimin në kundërshtim me nenin 14 të këtij ligji

b) ekziston dyshimi i arsyeshëm se pritësi i sinjalizimit në
njësinë përgjegjëse ose persona të lidhur me të janë të
përfshirë ose kanë një interes të drejtpërdrejtë ose jo të
drejtpërdrejtë, pasuror ose personal, në veprimin ose
praktikën e dyshuar të korrupsionit. 

c) ka arsye të tjera të bazuara për të dyshuar në integritetin
dhe paanshmërinë e njësisë përgjegjëse në shqyrtimin e
sinjalizimit, sipas parimeve të këtij ligji; 

ç) prova e sinjalizuesit, në lidhje me veprimin ose praktikën e
dyshuar të korrupsionit, mund të fshihet ose të shkatërrohet
nga organizata.

d) organizatat që nuk kanë njësi përgjegjëse.

S I  M U N D  T Ë  S I N J A L I Z O J / R A P O R T O J  N J Ë  A K T
K O R R U P T I V  A P O  P R A K T I K Ë  K O R R U P T I V E ?  

S I N J A L I Z I M I  I  J A S H T Ë M
( P R A N Ë  I L D K P K I )

S I N J A L I Z I M I  I  B R E N D S H Ë M
( P R A N Ë  N J Ë S I S Ë

P Ë R G J E G J Ë S E )

S u b j e k t i  p r i v a t  m e  m b i  1 0 0
p u n o n j ë s

A u t o r i t e t i  p u b l i k  m e  m b i
8 0  t ë  p u n ë s u a r

P u b l i k i m i  i  r a s t e v e  m e  ç d o  m j e t
k o m u n i k i m i  p u b l i k

@Daniel Hertzberg



❖  Sinjalizimi bëhet me çdo mjet
komunikimi, në formë të shkruar ose
deklarohet  verbalisht para ILDKPKI-
së ose njësisë përgjegjëse dhe
dokumentohet me  shkrim prej tyre.

❖ Sinjalizimi duhet të përmbajë:
a) të dhënat e identitetit të sinjalizuesit; 
b)  të dhënat e kontaktit të sinjalizuesit; 
c) përshkrimin e fakteve e të rrethanave të njohura
nga sinjalizuesi për veprimin ose praktikën e
dyshuar të korrupsionit, shoqëruar me provat  
përkatëse, për aq sa është e mundur;
d) referimin përkatës në Kodin Penal të Republikës
së Shqipërisë, për aq sa  është e mundur, nga
sinjalizuesi, të veprës ose praktikës së dyshuar të
korrupsionit; 
e) në rastin e sinjalizimit të jashtëm, shkaqet ligjore
dhe rrethanat e faktit, 
për aq sa është e mundur, nga sinjalizuesi, për
përdorimin e mekanizmit të sinjalizimit të jashtëm.

F O R M A  E  S I N J A L I Z I M I T :



MBËSHTETUR NË
MEKANIZMAT LIGJORË
KOMBËTARË, SINJALIZUESI
PËRFITON MBROJTJE DHE
GARANCI NË DREJTIM TË:

a) konfidencialitetit gjatë procesit të
sinjalizimit duke përfshirë edhe mundësine e
sinjalizimit anonim;
b)ruajtjes së burimit të informacionit të
sinjalizuesit;
c)mbrojtjes kundër hakmarrjes.

Mbrojtja nga hakmarrja nënkupton mbrojtjen
nga çdo masë hakmarrëse që përfshin, por pa
u kufizuar:

a) shkarkimin nga puna; 
b) pezullimin nga puna ose të një ose më
shumë detyrave; 
c) transferimin brenda ose jashtë
organizatës; ç) uljen në detyrë; d) uljen e
pagës dhe/ose të shpërblimeve financiare; 
dh) humbjen e statusit dhe të privilegjeve; 
e) mosngritjen në detyrë; 
ë) heqjen e së drejtës për të marrë pjesë në
trajnime; 
f) vlerësime negative në marrëdhënien e
punës;
 g) forma të tjera të hakmarrjes në lidhje me
punën.

ÇDO AKT I HAKMARRJES NDAJ
SINJALIZUESIT ËSHTË I

PAVLEFSHËM.



CILA ËSHTË
PROCEDURA QË NDIQET

NË RAST TË
EVIDENTIMIT TË

AKTEVE HAKMARRËSE
NGA PUNËDHËNËSI?

Së pari, është përpjekja e
vetë organizatës për

ngritjene organizmave
mbrojtës ndaj sinjalizuesit

(psh. vendosja e
sinjalizuesit në një
strukturë tjetër të

organizatës për t’u
mbrojtur nga reagime

armiqësore në mjedisin e
afërt të punës). 

Së dyti, në rast se
mekanizmi i mësipërm
dështon ose është vetë

organizata që ndërmerr
veprime aktive

hakmarrëse ndaj
sinjalizuesit atëherë

sinjalizuesit i lind e drejta
t’i 

drejtohet ILDKPKI me
kërkesë për mbrojtje.

Së treti, pas marrjes së
kërkesës, ILDKPKI i

drejtohet organit kompetent,
për të urdhëruar autoritetin

publik ose urdhëron
subjektin privat të marrë të
gjitha masat për rikthimin e

punonjësit në gjendjen e
mëparshme. 

Së katërti, nëse organi
kompetent ose subjekti
privat nuk merr masat e

kërkuara nga ILDKPKI-ja,
çdo person i interesuar ka të
drejtë t’i drejtohet gjykatës.

Së pesti, në çdo rast kur
sinjalizuesi ndodhet në një

nga rastet e akteve
hakmarrëse apo kërcënuese,

ka të drejtë t’i drejtohet
instancave hetimore jashte
stukturave administrative,

duke bërë kallëzim të
drejtpërdrejtë pranë OPGJ

(Oficerëve të Policisë
Gjyqësore) ose Prokurorisë. 



A  G Ë Z O N  M B R O J T J E  S I N J A L I Z I M I  P U B L I K ?

Kujdes: Terminologjia e perdorur “mbrojtje e sinjalizimit publik” nuk duhet
ngatërruar me mbrojtjen nga hakmarrja. Ne rastin e nje sinjalizimi publik
ku zbulohet identiteti i sinjalizuesit eshte e pamundur ruajtja e anonimitetit.

Ligji parashikon rastet përjashtimore kur sinjalizimi mund t’i drejtohet drejpërdrejt
ILDKPKI-së. Rastet e parashikuara sipas ligjit në mënyrë shteruese përfshijnë:  a) rastet kur
njësia përgjegjëse nuk fillon hetimin administrativ ose përfundon hetimin në kundërshtim me
nenin 14 të këtij ligjit,  b) ekziston dyshimi i arsyeshëm se pritësi i sinjalizimit në njësinë
përgjegjëse ose persona të lidhur me të janë të përfshirë ose kanë një interes të drejtpërdrejtë ose
jo të drejtpërdrejtë, pasuror ose personal, në veprimin ose praktikën e dyshuar të korrupsionit.
Sipas rastit, person i lidhur ka të njëjtin kuptim me përcaktimet e bëra në ligjin për tregtarët
dhe shoqëritë tregtare ose ligjin për parandalimin e konfliktit të interesave në ushtrimin e
funksioneve publike; c) ka arsye të tjera të bazuara për të dyshuar në integritetin dhe
paanshmërinë e njësisë përgjegjëse në shqyrtimin e sinjalizimit, sipas parimeve të këtij ligji; ç)
prova e sinjalizuesit, në lidhje me veprimin ose praktikën e dyshuar të korrupsionit, mund të
fshihet ose të shkatërrohet nga organizata.

A  M U N D  T Ë  A N A S H K A L O J  I N S T A N C Ë N  E  N J Ë S I S Ë
P Ë R G J E G J Ë S E  D H E  T Ë  R A P O R T O J  D R E J T P Ë R D R E J T

P R A N Ë  I L D K P K I ?

A KAM NEVOJË PËR PROVA DHE A ËSHTË MUNGESA E PROVAVE
SHKAK PËR STEPJE NDAJ RAPORTIMIT TË AKTEVE/
PRAKTIKAVE KORRUPTIVE? 

Ligji parashikon detyrimin e sigurimit të provave për aq sa ëshët e mundur
duke mos e konsideruar ekzistencën e provave si një kriter përjashtues.
Megjithatë, kjo nuk do të thotë se akuzat apo pretendimet të jenë hapazi të
pabazuara dhe abuziviste. Në çdo rast, njësia përgjegjëse, organizata apo
ILDKPKI, ofrojnë dhe garantojnë në funksion të hetimit të gjitha provat që
dispononë dhe i shërbejnë zgjidhjes së procesit. Ligji gjithashtu parashikon
se sinjalizimi, përeç të tjerash, duhet të përmbajë edhe të paktën përshkrimin
e fakteve dhe rrethanave të njohura nga sinjalizuesi për veprimin ose
praktikën e dyshuar të korrupsionit, shoqëruar me provat përkatëse, për aq
sa është e mundur.



S I  E  K A  T R A J T U A R  G J E D N J  ( G J Y K A T A  E V R O P I A N E  P Ë R  T Ë
D R E J T A T  E  N J E R I U T )  M E K A N I Z M I N  E  M B R O J T J E S  S Ë

S I N J A L I Z U E S V E  D H E  A  G A R A N T O N  L E G J I S L A C I O N I
S H Q I P T A R  T Ë  N J Ë J T A T  S T A N D A R T E ?  

Përveç konventave dhe raporteve, jurisprudenca e Gjykatës Evropiane të
të Drejtave të Njeriut (GjEDNj) është burim shumë i rëndësishëm për të
analizuar zhvillimet ligjore dhe mbrojtjet. Ndryshe nga shumica e
instrumenteve juridikë në terren, praktika gjyqësore nuk e trajton çështjen
e sinjalizimit nga lloji i informacionit të zbuluar, por përkundrazi ajo që
ka rëndësi thelbësore është se sinjalizimi është një shfaqje praktike e lirisë
së shprehjes siç përcaktohet në Konventën Evropiane për të drejtat e
njeriut (Neni 10 i KEDNj).

CILAT JANË MJETET DHE MEKANIZMAT GJYQËSORE QË MUND
TË SHFRYTËSOHEN PËR RIVENDOSJEN NË VEND TË SË
DREJTËS SË SINJALIZUESVE?

Kërkesa e sinjalizuesit për vendosjen në një strukturë tjetër të organizatës, për të
mbrojtur veten nga reagime armiqësore në mjedisin e tij të afërt të punës.  Organizata ka
detyrimin për marrjen e masave të arsyeshme dhe të përshtatshme për të lehtësuar një
lëvizje të tillë.
Nëse hallka e parë nuk rezulton e suksesshme, ILDKPKI-ja, me kërkesë të sinjalizuesit, i
drejtohet organit kompetent, për të urdhëruar autoritetin publik ose urdhëron subjektin
privat të marrë të gjitha masat për mbrojtjen e sinjalizuesit. 
Nëse organi kompetent ose subjekti privat nuk merr masat e kërkuara nga ILDKPKI-
ja, çdo person i interesuar ka të drejtë t’i drejtohet gjykatës.
Sinjalizuesi ka të drejtë të kërkojë në gjykatë shpërblim për dëmin e pësuar nga akti i
hakmarrjes, sipas Kodit Civil.

Njësia përgjegjëse ose ILDKPKI-ja njofton sinjalizuesin për çdo masë të marrë në përgjigje të
sinjalizimit jo më vonë se 30 ditë nga momenti i kryerjes së veprimit. Pavarësisht nga afati i
njoftimit të parashikuar në këtë nen, njësia përgjegjëse ose ILDKPKI-ja është e detyruar t’i
përgjigjet brenda 30 ditëve nga marrja e kërkesës për informacion, të paraqitur me shkrim nga
sinjalizuesi, në çdo kohë, në lidhje me çështjen e sinjalizuar prej tij.

A NJOFTOHEM NË ÇDO RAST PËR ECURINË E PROCESIT HETIMOR
TË SINJALIZIMIT DHE A AFEKTON INTEGRITETIN E

SINJALIZUESIT MBARËVAJTJA E PROCESIT? (KJO MARRË
PARASYSH RASTET QË NGRIHEN MBI INDICIE DYSHIMI.) 


